
I. Hyrje

Procedurat e Qendrës së Ndërmjetësimit përfshijnë rregullat dhe standardet 
që duhet të ndiqen për ndërmjetësimin në gjykatë, që nga faza fillestare e  
referimit të çështjes për ndërmjetësim, deri tek rezultati përfundimtar i procesit të  
ndërmjetësimit (Këto faza janë përkatësisht: procedura e referimit për në  
qendrën e ndërmjetësimit, vënia në punë e qendrës, procesi i  
ndërmjetësimit, dokumentimi, finalizimi i procedurës dhe vlerësimi i  
procesit nga ana e palëve).

Ndërmjetësimi është një aktivitet që realizohet jashtë gjykatës, përmes të 
cilit palët përpiqen të zgjidhin mosmarrëveshjen e tyre me ndihmën e një  
personi të tretë neutral (Ndërmjetësi), me qëllim që të arrijnë në një zgjidhje të 
pranueshme për palët, e që nuk bie në kundërshtim me ligjin.  

II. Baza Ligjore  

Në këtë seksion, përshkruhet baza kryesore ligjore për funksionimin e qendrës 
së ndërmjetësimit pranë gjykatës.

	 •	Ligji	nr.	10385,	datë	24.02.2011,	“Për	ndërmjetësimin	në	zgjidhjen	e	 
mosmarrëveshjeve”

Ligji	 i	 ri	“Për	 ndërmjetësimin	 në	 zgjidhjen	 e	 mosmarrëveshjeve”,	 i	 miratuar	
në	 shkurt	 2011,	 përbën	 referencën	 kryesore	 për	 realizimin	 e	 shërbimeve	 të	 
ndërmjetësimit. Ai përshkruan dispozitat bazë që duhet të ndiqen nga  
Ndërmjetësi, si dhe bazën për procesin e plotë të ndërmjetësimit, duke filluar 
me referimin e çështjes, e më pas me procedurën e ndërmjetësimit, caktimin 
e Ndërmjetësit dhe raportimin në gjykatë/institucion tjetër referues lidhur me 
rezultatin e çështjes së ndërmjetësuar.

Përsa	 i	 përket	 procedurës	 së	 lidhur	 me	 gjykatën,	 neni	 2/4	 i	 ligjit	 për	 
ndërmjetësimin përcakton, si vijon: 
 
2/4. Kur vihet në lëvizje për zgjidhjen e një mosmarrëveshjeje në fushën e 
së drejtës civile, tregtare, të punës apo familjare, gjykata ose organi përkatës 
shtetëror, brenda kompetencave të parashikuara në ligj, detyrimisht ftojnë 
palët për zgjidhjen me ndërmjetësim, veçanërisht, por pa e kufizuar vetëm 
në to, të mosmarrëveshjeve:
a) në çështjet civile dhe familjare, kur ndërthuren interesat e të miturve;

b) në çështjet e pajtimit në rastet e zgjidhjes së martesës, të parashikuar nga 
neni 134 i Kodit të Familjes;
c) me karakter pasuror me objekt padie deri në 500 mijë lekë, si dhe për 
paditë për kërkimin e sendit, për paditë mohuese e për paditë për pushimin 
e cenimit të posedimit.

Qendra e ndërmjetësimit përqendrohet më tepër në zgjidhjen e çështjeve  
familjare	 dhe	 tregtare.	 Ligji	 e	 përcakton	 qartë	 fushën	 e	 veprimit	 të	 
ndërmjetësimit,	përkatësisht	në	nenin	2/2,	ku	parashikohet	si	më	poshtë:

Ndërmjetësimi duhet të përdoret për të gjitha mosmarrëveshjet në fushën e 
së drejtës civile, tregtare, të punës dhe familjare.   
 
	 •	Kodi	i	Procedurës	Civile,	Nenet	4,	25,	158/a,	158/b,	dhe	297	

Ligji	për	ndërmjetësimin	i	referohet	këtyre	neneve,	kur	përcakton	procedurën	e	
ndërmjetësimit në çështjet e së drejtës civile:

Neni	13	i	ligjit	të	ndërmjetësimit	parashikon	që:	

1. Gjykata, në përputhje me nenet 4, 25, 158/a, 158/b dhe 297 të Kodit të  
Procedurës Civile, fton palët për zgjidhjen me ndërmjetësim të  
mosmarrëveshjes me objekt gjykimi, parashikuar në nenin 2, pika 2 e këtij 
ligji dhe kur palët bien dakord pezullon gjykimin, duke u caktuar palëve një 
afat në përputhje me natyrën e mosmarrëveshjes.  
2.  Secila nga palët ka të drejtë të kërkojë në çdo kohë rifillimin e gjykimit.

Kodi	 i	 Procedurës	 Civile	 (KPC),	 në	 pjesën	 e	 tij	 të	 parë	 poshtë	 Titullit	 I,	 
“Parimet	 e	 Përgjithshme	 të	 Procesit	 Ligjor”,	 në	 nenin	 25	 “Pajtimi i Palëve”  
parashikon që: “është detyrë e gjykatës që të bëjë përpjekje për të pajtuar palët në  
mosmarrëveshje”.

Nenet	154/a,	158/a	dhe	158/b	 të	KPC-së	përshkruajnë	 se	 si	gjykata	duhet	 të	
përcaktojë, nëse çështja mund të zgjidhet me pajtim. Në këtë rast, gjykata i  
thërret palët në një seancë përgatitore për t’u shpjeguar atyre avantazhet e 
pajtimit përmes ndërmjetësimit dhe i fton ato ta zgjidhin çështjen në zyrën 
e ndërmjetësimit. Gjithashtu, gjykata i shpjegon palëve edhe procedurën që 
duhet të ndiqet, në rast se dështon procesi i ndërmjetësimit.

	 •	Kodi	i	Familjes,	2003:	Neni	125,	Nenet	134	–	136	

Neni	125	i	Kodit	të	Familjes	parashikon	që:	

Zgjidhja e martesës me pëlqim: Kur bashkëshortët bien dakord për zgjidhjen 
e martesës, i paraqesin gjykatës për miratim së bashku me kërkesën, edhe një 
projektmarrëveshje që rregullon pasojat e zgjidhjes së martesës. Kërkesa mund 
të paraqitet nga bashkëshortët ose nga përfaqësuesit përkatës. 

Nenet	134	–	136	në	Kreun	V	të	Kodit	të	Familjes,	parashikojnë	përpjekjet	për	
pajtim që ndërmerren nga gjykata. Kjo referencë ligjore mund të përdoret nga 
gjyqtarët për t’i drejtuar palët drejt qendrës së ndërmjetësimit në gjykatë. 

III. Qendra e Ndërmjetësimit në Gjykatë
 
	 •	Përshkrim	

Qendra e Ndërmjetësimit në Gjykatë është një nga modelet e Zgjidhjes  
Alternative të Mosmarrëveshjes që përdoret në gjykatë, ku roli i gjyqtarëve është 
përcaktimi i atyre çështjeve që mund të jenë të përshtatshme për ndërmjetësim 
dhe t’ia referojë ato qendrës së ndërmjetësimit që funksionon në ndërtesën e 
gjykatës.  

Shërbimi i ndërmjetësimit i ofruar nga Qendra e Ndërmjetësimit në Gjykatë 
është i pavarur, dhe ofrohet në përputhje me ligjin për ndërmjetësimin.

	 •	Zyra	dhe	orari	i	punës

Qendra e Ndërmjetësimit Durrës është e hapur dhe funksionon në Gjykatën e 
Rrethit Gjyqësor Durrës, në katin e parë të ndërtesës. Ajo ofron një mjedis të 
përshtatshëm për të zhvilluar seancat e ndërmjetësimit. Megjithatë, ka raste kur 
seancat e ndërmjetësimit mund të zhvillohen edhe në vende të rekomanduara 
nga vetë palët.  
Qendra	e	Ndërmjetësimit	Durrës	punon	3	orë	në	ditë.	Orari	i	saj	është	10:00	–	
13:00.	Ky	orar	është	i	afishuar	në	mjediset	e	gjykatës	dhe	pranë	qendrës.	

Qendra e Ndërmjetësimit Korçë është e hapur dhe funksionon në Gjykatën e 
Rrethit Gjyqësor Korçë, në katin e tretë të ndërtesës. Ajo ofron një mjedis të 
përshtatshëm për të zhvilluar seancat e ndërmjetësimit. Megjithatë, ka raste kur 
seancat e ndërmjetësimit mund të zhvillohen edhe në vende të rekomanduara 
nga vetë palët.  

Qendra	e	Ndërmjetësimit	Korçë	punon	3	orë	në	ditë.	Orari	i	saj	është	12:30	–	
15:30.	Ky	orar	është	i	afishuar	në	mjediset	e	gjykatës	dhe	pranë	qendrës.	

	 •	Koordinimi

Qendra e Ndërmjetësimit menaxhohet nga Koordinatori i zyrës. Përgjegjësitë 
kryesore të Koordinatorit përfshijnë koordinimin e veprimtarisë së Qendrës me 
gjykatën/institucionet e tjera referuese, si dhe me palët në çështje, ndërmjetësit 
dhe FZK-në. 

	 •	Detyrat	e	Koordinatorit	të	Qendrës:

Koordinatori i Qendrës realizon këto detyra: 

Pranon dhe regjistron elektronikisht të gjitha çështjet që referohen në 
qendrën e ndërmjetësimit dhe ruan dokumentet shoqëruese të tyre. 
Bashkëpunon me Kancelarin e gjykatës pas referimit të çështjes, 
duke marrë informacionin përkatës për procesin e ndërmjetësimit, 
si dhe duke dhënë informacionin dhe dokumentacionin përkatës për  
ecurinë e procesit, sipas kërkesës së gjykatës.
Njofton palët e përfshira në çështje dhe i ndihmon ato të zgjedhin 
Ndërmjetësin për çështjen e tyre. 
Koordinon kalendarin e seancave të ndërmjetësimit që do të  
mbahen në qendrën e ndërmjetësimit apo jashtë saj, në bashkëpunim 
me Ndërmjetësin. 
Mirëmban databazën e menaxhimit të çështjeve, që nga fillimi i 
çështjes, e deri te mbyllja e saj. 
Informon Kryetarin dhe Kancelarin e gjykatës, nëse nevojitet, për 
statistikat e referuara nga gjyqtarët, për çështjet e ndërmjetësuara apo 
për ecurinë e procesit të ndërmjetësimit.  
Mirëmban dhe administron dosjet personale të ndërmjetësve të  
Qendrës, që mund të përmbajnë të dhëna profesionale dhe përvojën 
e tyre të punës. 
I jep ndërmjetësve ndihmë të natyrës administrative.
Mirëmban kopje të urdhrave të gjykatës për referim,  
dokumentacionin shoqërues nga burimet e tjera referuese, si dhe 
kopjet e marrëveshjeve të ndërmjetësve.  
Shpërndan informacione dhe materiale për ndërmjetësimin, si 
p.sh, fletëpalosje, ligjin për ndërmjetësimin, broshura për palët dhe  
institucionet e interesuara, si dhe promovon mundësinë e zgjidhjes së  
konflikteve përmes alternativës së ndërmjetësimit në gjykatë.

1.

2.

3.

4.

5.

6.

7.

8.
9.

10.

Siguron që Qendra e Ndërmjetësimit të sigurojë kushte të mira dhe të 
përshtatshme për seancat e ndërmjetësimit.  
I	raporton	periodikisht	AFCR-së	për	ecurinë	e	çështjeve	të	referuara,	
menaxhimin e çështjeve dhe çështje të tjera që lidhen me zyrën. 
Kryen detyra të tjera, që lidhen me koordinimin e Qendrës.  

	 •	Ndërmjetësit		

Përveç Koordinatorit, Qendra ka angazhuar edhe ndërmjetës të trajnuar dhe 
certifikuar për t’iu ofruar palëve të interesuara shërbimet e ndërmjetësimit.  

Ndërmjetësi mund të zhvillojë seancën e ndërmjetësimit, ose në Qendrën e 
Ndërmjetësimit, ose në një vend tjetër të përshtatshëm, për të cilin është rënë 
dakord me palët. Ndërmjetësi koordinon me Koordinatorin e Qendrës për 
kalendarin e seancave dhe i raporton atij mbi ecurinë e procesit.  
Në ofrimin e shërbimit të ndërmjetësimit, qoftë në Qendër apo diku tjetër, 
Ndërmjetësi duhet të ndjekë parimet e përcaktuara në ligjin për ndërmjetësimit, 
si dhe në Kodin Etik të Ndërmjetësve të miratuar nga FZK-ja, dhe në rregullat e 
komunikimit në gjykatë.

III. Përshkrim i hollësishëm i procesit të ndërmjetësimit

	 •	Fillimi	i	ndërmjetësimit	të	çështjes		

Për çështjet e referuara nga gjykata, gjyqtari i fton palët ta ndërmjetësojnë 
çështjen e tyre dhe e referon këtë të fundit në Qendrën e Ndërmjetësimit.  
Gjyqtari harton një vendim të ndërmjetëm që shoqëron dosjen e çështjes së 
referuar në zyrën e ndërmjetësimit. Në këtë vendim gjyqtari përcakton afatin 
kohor brenda të cilit duhet të përfundojë procesi i ndërmjetësimit.     
Kopjet e vendimeve të gjykatës skedohen nga Koordinatori i Qendrës. 

Në rastet kur referimi ka ardhur nga burime të tjera, si p.sh, nga avokatët,  
OJF-të,	kompanitë	e	biznesit,	etj,	palët	ftohen	ta	ndërmjetësojnë	mosmarrëveshjen	
e tyre në Qendrën e Ndërmjetësimit. Institucionet referuese i dorëzojnë  
Qendrës një njoftim ku deklarohet se çështja është referuar. Kopjet e njoftimeve 
shoqëruese skedohen më pas nga Koordinatori i Qendrës.   

	 •	Pranimi	i	Çështjes	

Me marrjen e vendimit se ndërmjetësimi është i përshtatshëm për çështjen, 
Koordinatori e pranon çështjen, e regjistron atë në Databazën e Menaxhimit të 

11.

12.	
 
13.

Çështjeve	dhe	hap	një	dosje	të	çështjes.	Pas	mbledhjes	së	të	dhënave	për	palët	
nga gjykata/institucion tjetër referues, Koordinatori i Qendrës përgatit njoftimet 
për palët dhe ia dërgon ato palëve, ose komunikon me to me mjetet më të  
përshtatshme të komunikimit.  

Në rastet kur çështjet nuk janë të përshtatshme për t’u zgjidhur përmes  
ndërmjetësimit, Koordinatori i Qendrës do të njoftojë për këtë palët dhe  
institucionin referues. Kur është e mundur, Koordinatori mund të këshillojë 
palët për të ndjekur rrugë të tjera për zgjidhjen e mosmarrëveshjes së tyre. 

	 •	Përzgjedhja	e	Ndërmjetësit		

Me pranimin e çështjes, Koordinatori i siguron palëve listën e ndërmjetësve 
të trajnuar dhe licencuar dhe palët mund të zgjedhin një prej tyre, ose të 
kërkojnë këshillim nga Koordinatori, përsa i përket disponueshmërisë dhe  
përshtatshmërisë	së	Ndërmjetësit	për	çështjen	përkatëse.	Lista	e	ndërmjetësve	
të qendrës është e afishuar në Qendrën e Ndërmjetësimit. Me kërkesën e palëve, 
Koordinatori	mund	t’ju	sigurojë	atyre	edhe	një	kopje	të	CV-së	së	Ndërmjetësit.	

Pas përzgjedhjes së Ndërmjetësit, Koordinatori vendos kontaktet ndërmjet 
tij dhe palëve. Ndërmjetësi takohet me palët dhe i shpjegon atyre parimet e 
ndërmjetësimit, si dhe procedurën dhe fuqinë juridike të Marrëveshjes së 
Ndërmjetësimit. Përveç rasteve kur palët vendosin ndryshe, Ndërmjetësi mund 
të takohet apo komunikojë me palët, së bashku ose individualisht me secilën 
prej tyre.

Gjatë planifikimit të seancave të ndërmjetësimit me palët, Koordinatori dhe 
Ndërmjetësi tregojnë kujdes për kufizimet kohore, pra për afatet kohore të  
përcaktuara nga gjyqtari në vendimin e tij referues. Ndërmjetësi e njofton  
Koordinatorin e Qendrës për orarin kur është planifikuar një seancë  
ndërmjetësimi dhe vendin ku do të zhvillohet ajo.

	 •	Marrëveshja	për	të	marrë	pjesë	në	ndërmjetësim	

Para procesit, palët nënshkruajnë një marrëveshje, përmes të cilës  
pranojnë ta zgjidhin çështjen e tyre me ndërmjetësim. Megjithatë, edhe nëse nuk  
nënshkruhet	 një	 marrëveshje	 e	 tillë,	 Ndërmjetësi,	 në	 pajtim	 me	 nenin	 17/3	
mund ta zhvillojë procesin e ndërmjetësimit në rrugën më të përshtatshme për 
palët, duke u bazuar tek rrethanat e çështjes, si dhe në pajtim me çdo kërkesë 
që mund të paraqesin palët apo nevojë për ta zgjidhur shpejt mosmarrëveshjen.  

	 •	Përfundimi	i	procesit	të	ndërmjetësimit	

Në qoftë se palët bien dakord me mirëkuptim, marrëveshja bëhet në 
formë të shkruar dhe nënshkruhet në katër kopje: dy për palët, një për t’ju  
dorëzuar gjykatës (në rast se mosmarrëveshja në fjalë është referuar nga gjykata,  
i dorëzohet specifikisht Kancelarit të gjykatës) dhe një kopje që mbahet në 
Qendrën e Ndërmjetësimit.  

Në qoftë se përpjekjet për të arritur në një marrëveshje rezultojnë të  
pasuksesshme, atëherë njëra nga palët, ose të dyja mund të nënshkruajnë 
një deklaratë, ku përcaktojnë se e konsiderojnë të përfunduar procedurën e  
ndërmjetësimit dhe se nuk kanë arritur në një marrëveshje. 

	 •	Komunikimi	i	rezultateve	të	ndërmjetësimit

Koordinatori i Qendrës, duke iu referuar vendimit për referimin e çështjes/ 
dokumentacionit shoqërues, përgatit një letër njoftuese, përmes së cilës  
informon gjykatën/institucionin referues mbi rezultatin pozitiv ose negativ të 
ndërmjetësimit, dhe e bashkëlidh një kopje me marrëveshjen e ndërmjetësimit 
nëse rezultati ka qenë pozitiv, ose me dokumente të tjerë shoqërues, nëse do të 
jetë e nevojshme.  

Ky njoftim duhet të përgatitet dhe t’i dërgohet institucionit referues  
maksimalisht	brenda	5	ditësh	pune,	pasi	Qendra	të	jetë	njoftuar	mbi	rezultatin	
e ndërmjetësimit.   
Ky njoftim, që shërben për të informuar gjykatën, duhet t’i dërgohet Kancelarit 
të Gjykatës.

	 •	Vlerësimi	i	procesit	të	ndërmjetësimit

Koordinatori i jep palëve një pyetësor vlerësimi, që ata duhet ta plotësojnë në 
përfundim të procedurës së ndërmjetësimit. Koordinatori u shpjegon palëve 
qëllimin e pyetësorit dhe përpiqet të identifikojë mes tyre kandidatë të 
suksesshëm për historitë e suksesit të Qendrës. 

IV.   Modelet e dokumenteve që përdor Qendra e Ndërmjetësimit

	 •	Modeli	i	dokumentit	të	referimit	
 
a) Modeli i vendimit të ndërmjetëm që përdoret nga gjykata për të referuar 
çështjet për ndërmjetësim.

Në bashkëpunim me Gjykatën e Rrethit Gjyqësor Durrës, është përgatitur një 
model për vendimin e ndërmjetëm. Ftohen gjyqtarët që ta përdorin këtë model 
kur referojnë çështje në Qendrën e Ndërmjetësimit.  

Ky model përmban emrin e gjyqtarit, të dhënat për palët, referencën ligjore, 
vendimin për t’i ftuar palët në ndërmjetësim dhe për ta referuar çështjen në 
zyrën e ndërmjetësimit, si dhe afatin kohor të përcaktuar nga gjyqtari.

Vendimi	 i	 paraqitur	 në	 zyrën	 e	 ndërmjetësimit	 i	 shërben	 Koordinatorit	 si	 
referencë, kur ai i raporton gjykatës mbi rezultatet e procesit të ndërmjetësimit.  
Kopja	e	këtij	modeli	gjendet	në	Shtojcën	1	të	këtij	dokumenti.	

b) Modeli i dokumentit shoqërues që përdoret nga institucionet e tjera  
referuese për të referuar çështjet për ndërmjetësim. 

Ky model i marrëveshjes u krijua që të përdoret në rastet kur mosmarrëveshja 
nuk	referohet	nga	gjykata,	por	nga	institucione	të	tjera,	si	p.sh,	avokatët,	OJF-të,	
kompanitë e biznesit, etj.
Kopja	e	këtij	modeli	gjendet	në	Shtojcën	2	të	këtij	dokumenti.	

	 •	Modeli	 i	marrëveshjes	 së	nënshkruar	nga	palët	për	pjesëmarrjen	e	
tyre në procesin e ndërmjetësimit

Ky	model	është	përgatitur	në	pajtim	me	Nenin	17,	“Zhvillimi i Ndërmjetësimit” 
të	Ligjit	për	Ndërmjetësimin.
Në	përputhje	me	pikën	2	të	këtij	neni,	marrëveshja	e	palëve	për	të	marrë	pjesë	
në ndërmjetësim duhet të përmbajë:

•	 Të	dhëna	personale	për	palët	në	këtë	marrëveshje,	dhe	për faqësuesit  
 e tyre;
•	 Një	përshkrim	i	arsyes	së	mosmarrëveshjes;
•	 Pranimin	e	parimeve	të	ndërmjetësimit,	në	pajtim	me	këtë	ligj,	si	dhe		
 emrin e Ndërmjetësit të caktuar në çështje;
•	 Vendin	e	ndërmjetësimit;
•	 Shpenzimet	e	ndërmjetësimit	dhe	vlerën	e	pagesës	së	Ndërmjetësit.		

Marrëveshja për të marrë pjesë në ndërmjetësim duhet të bëhet në formë 
të shkruar. Megjithatë, jo në të gjitha rastet është e domosdoshme që të  
nënshkruhet ky model marrëveshjeje, siç e parashikon edhe vetë ligji. (Kopja e 
këtij modeli	gjendet	në	Shtojcën	3	të	këtij	dokumenti)

	 •	Modeli	i	letrës	për	të	thirrur	palët	në	ndërmjetësim	

Ky model u krijua që të përdoret nga Qendra e Ndërmjetësimit për të thirrur 
palën/palët në seancën e ndërmjetësimit. Ai përmban emrat e palëve, një  
referencë të vendimit të ndërmjetëm të gjykatës, si dhe datën e propozuar për 
takimin	 me	 palën/palët.	 (Kopja	 e	 këtij	 modeli	 gjendet	 në	 Shtojcën	 4	 të	 këtij	
dokumenti.) 

	 •	Modeli	i	Marrëveshjes	së	Ndërmjetësimit

Ky model u krijua që të përdoret në rastet kur palët arrijnë në një marrëveshje 
për	zgjidhjen	e	mosmarrëveshjes	së	tyre.	Ligji	për	ndërmjetësimin	parashikon	që	
kjo marrëveshje të bëhet në formë të shkruar dhe të nënshkruhet nga palët dhe 
Ndërmjetësi/Ndërmjetësit. Marrëveshja e Ndërmjetësimit është e detyrueshme 
dhe duhet të ekzekutohet në të njëjtat afate kohore si vendimet e arbitrazhit.

Në	 përputhje	 me	 nenin	 22	 të	 Ligjit	 për	 Ndërmjetësimin,	 ky	 model	 duhet	 të	
përmbajë: 

•	 Emrat	e	palëve;	
•	 Një	përshkrim	të	mosmarrëveshjes;	
•	 Detyrimet	 dhe	 kushtet	 e	 palëve,	 si	 dhe	 mënyrat	 dhe	 afatet	 për	 t’i	 
 përmbushur ato, siç janë përcaktuar nga palët;
•	 Firmën	e	secilës	palë	dhe	firmën	e	Ndërmjetësit.		

Marrëveshja e Ndërmjetësimit nënshkruhet në katër kopje origjinale, një për 
secilën palë, një për t’u mbajtur në Qendrën e Ndërmjetësimit dhe një të  
fundit	për	ta	dorëzuar	në	gjykatë.	Siç	e	parashikon	edhe	Ligji	për	Ndërmjetësimin,	
Qendra e Ndërmjetësimit administron çdo marrëveshje ndërmjetësimi, si dhe 
dokumentacionin përkatës. Në administrimin e çështjes dhe  marrëveshjes së 
ndërmjetësimit, Qendra duhet të pajtohet plotësisht me parimet për mbrojtjen 
dhe	fshehtësinë	e	të	dhënave.	(Kopja	e	këtij	modeli	gjendet	në	Shtojcën	5	të	
këtij dokumenti.)

Nëse përpjekjet për të arritur në një marrëveshje rezultojnë pa sukses, 
atëherë njëra nga palët, ose të dyja mund të nënshkruajnë një deklaratë, ku  
përcaktojnë se e konsiderojnë të përfunduar procedurën e ndërmjetësimit dhe se 
nuk	kanë	arritur	në	marrëveshje.	(Kopja	e	këtij	modeli	gjendet	në	Shtojcën	6	të	këtij	 
dokumenti.)

	 •	 Modeli	 i	 letrës	 njoftuese	 që	 i	 dërgon	 Qendra	 e	 Ndërmjetësimit	
Gjykatës 

Ky model është përgatitur në përputhje me ligjin për ndërmjetësimin.  
Përkatësisht,	Neni	10/3	i	këtij	ligji	parashikon,	si	më	poshtë:

“Me përfundimin e procedurës së ndërmjetësimit dhe brenda afateve të  
përcaktuara në këtë ligj, Ndërmjetësi informon gjykatën ose arbitrazhin me 
shkrim, në mënyrë të tillë që të ndiqen procedurat e pezulluara si rezultat i 
ndërmjetësimit”. 

Kjo letër shoqërohet edhe nga dokumente të tjera, si p.sh, marrëveshja e  
ndërmjetësimit,	 etj.	 (Kopja	 e	 këtij	 modeli	 gjendet	 në	 Shtojcën	 7	 të	 këtij	 
dokumenti.)

	 •	Modeli	i	Databazës	së	Menaxhimit	të	Çështjeve

Ky model përmban kryesisht të dhëna për: 

•	 Palët,	
•	 Llojin	i	mosmarrëveshjes,
•	 Burimin	referues,
•	 Datën	e	paraqitjes	së	ofertës	për	ndërmjetësim,	
•	 Datën	e	referimit	në	Zyrën	e	Ndërmjetësimit,	
•	 Kohëzgjatjen	e	plotë	të	ndërmjetësimit,	e	shprehur	në	orë,
•	 Statusin	e	procesit	të	ndërmjetësimit	dhe	rezultatin	e	tij,
•	 Fondet	e	lëshuara	(në	rastet	e	çështjeve	tregtare),	dhe	
•	 Datën	e	përfundimit	të	ndërmjetësimit	dhe	nënshkrimit	të	 
 marrëveshjes së ndërmjetësimit.

	 •	Formulari	i	vlerësimit	të	procesit	të	ndërmjetësimit	nga	ana	e	palëve

Formulari i vlerësimit të procesit të ndërmjetësimit nga ana e palëve përdoret 
në përfundim të procesit. Qëllimi kryesor i tij është të vlerësojë se sa të kënaqur 
kanë mbetur palët nga shërbimi i ofruar nga Ndërmjetësi dhe Qendra, si dhe 
nëse ato kanë mbetur të kënaqura nga kjo metodë alternative, krahasuar me 
procedurat normale të gjykatës apo me mënyra të tjera. (Kopja e këtij modeli 
gjendet	në	Shtojcën	8	të	këtij	dokumenti.) 

V.   Kodi i Etikës për Ndërmjetësit

Bazuar	në	Kodin	Evropian	të	Etikës	për	Ndërmjetësit	dhe	në	Ligjin	Shqiptar	për	
Ndërmjetësimin, Qendra e Ndërmjetësimit dhe FZK-ja kanë miratuar një Kod të 
Etikës. Të gjithë ndërmjetësit e kësaj qendre janë të pajisur me një kopje të këtij 
kodi dhe duhet të pajtohen me të. 

KODI I ETIKËS PËR NDËRMJETËSIT

Për qëllimet e këtij Kodi, ndërmjetësimi përkufizohet si një proces, ku dy ose 
më shumë palë bien dakord për caktimin e një pale të tretë (këtej e tutje,  
“Ndërmjetësi”)	 për	 t’i	 ndihmuar	 palët	 ta	 zgjidhin	 konfliktin	 me	 anë	 të	 një	
marrëveshjeje, pa proces gjyqësor dhe pavarësisht se si mund të quhet apo  
referohet ai proces për ndërmjetësim. 

1. KOMPETENCA DHE CAKTIMI I NDËRMJETËSVE

1.1	Kompetenca

Ndërmjetësit duhet të jenë kompetentë dhe të mirëinformuar për procesin e 
ndërmjetësimit. Disa nga faktorët me rëndësi në këtë aspekt janë trajnimi dhe 
përditësimi i vazhdueshëm i njohurive të tyre, si dhe përfitimi i  aftësive të 
ndërmjetësimit gjatë praktikës, duke i kushtuar vëmendje çdo standardi ose 
skeme të njohur akreditimi në fushën e tyre. 

1.2	Caktimi	i	Ndërmjetësit	

Ndërmjetësi do të këshillohet me palët lidhur me datat e përshtatshme kur 
mund të zhvillohet procesi i ndërmjetësimit. Fillimisht, Ndërmjetësi duhet të 
vetë-sigurohet nëse e ka formimin dhe përvojën e duhur për ta zhvilluar atë 
ndërmjetësim, para se ta pranojë caktimin e tij/saj në çështje, si dhe t’i informojë 
palët për këtë formim dhe përvojë, pas kërkesës së tyre. 

1.3	Promovimi	i	shërbimeve	të	ndërmjetësit

Ndërmjetësit mund ta promovojnë praktikën e tyre në një mënyrë profesionale, 
të besueshme dhe dinjitoze.

2. PAVARËSIA DHE PAANSHMËRIA

2.1	Pavarësia	dhe	neutraliteti	

Ndërmjetësi nuk duhet të veprojë, ose nëse ka filluar të veprojë, të mos  
vazhdojë të veprojë, në qoftë se ka zbuluar paraprakisht ndonjë rrethanë që 
mund të ndikojë, ose që mund të duket se ndikon në pavarësinë e tij, ose që 
përbën konflikt interesi. Këto rrethana përfshijnë:

çdo lidhje personale ose biznesi me njërën nga palët,
çdo interes financiar ose tjetër, të drejtpërdrejtë ose jo, që lidhet me 
rezultatin e ndërmjetësimit, ose 
rastet kur Ndërmjetësi, ose një anëtar i firmës së tij/saj, ka punuar për 
njërën nga palët në çdo zanat tjetër, përveç se si Ndërmjetës.

Në raste të tilla, Ndërmjetësi mund ta pranojë ose vazhdojë ndërmjetësimin, 
me kusht që ai/ajo të jetë i sigurt se është i/e aftë ta kryejë ndërmjetësimin në 
pavarësi dhe asnjanësi të plotë, për të garantuar kështu paanshmëri të plotë, dhe 
me kusht që palët të japin plotësisht pëlqimin e tyre.

2.2	Paanshmëria

Gjatë gjithë procesit, Ndërmjetësi duhet të veprojë dhe të demonstrojë hapur 
se po vepron me paanshmëri ndaj palëve dhe duhet të jetë i përkushtuar që 
t’u shërbejë të gjitha palëve në mënyrë të barabartë, përsa i përket procesit të 
ndërmjetësimit

3. MARRËVESHJA E NDËRMJETËSIMIT, PROCESI, ZGJIDHJA DHE TARIFAT 

3.1	Procedura

Ndërmjetësi duhet të sigurohet që palët në ndërmjetësim t’i kuptojnë  
karakteristikat e procesit të ndërmjetësimit dhe rolin e ndërmjetësit dhe  
palëve në të. 

Në veçanti, para fillimit të procesit ndërmjetësues, Ndërmjetësi duhet të  
sigurohet se palët i kanë kuptuar dhe kanë rënë dakord për termat dhe kushtet 
e Marrëveshjes së Ndërmjetësimit, duke përfshirë çdo klauzolë të zbatueshme 
që lidhet me detyrimet e Ndërmjetësit dhe të Palëve për të ruajtur fshehtësinë 
e të dhënave në këtë proces.

•
•

•

Nëse kërkohet nga palët, Marrëveshja e Ndërmjetësimit duhet të hartohet 
me shkrim. Gjithashtu, me kërkesë të palëve, Ndërmjetësi duhet ta drejtojë  
debatin në mënyrën e duhur, duke marrë parasysh rrethanat e çështjes, si dhe  
ndonjë ç’ekuilibër të mundshëm të autoritetit të palëve, ndonjë dëshirë që palët 
mund të shprehin, si dhe nevojën për zgjidhje të shpejtë të mosmarrëveshjes. 
Palët duhet të jenë të lira të bien dakord me Ndërmjetësin, duke iu referuar një  
rregulloreje, ose në të kundërt, për mënyrën në të cilën do të realizohet procesi 
i ndërmjetësimit. Nëse e sheh të arsyeshme, Ndërmjetësi mund t’i dëgjojë palët 
veç e veç.

3.2	Ndershmëria	e	procesit	

Ndërmjetësi duhet të sigurohet që të gjitha palët të kenë mundësi të barabarta 
për t’u përfshirë në proces. Nëse duhet, Ndërmjetësi duhet të informojë palët 
dhe t’i japë fund ndërmjetësimit, nëse: 

•	 po	 arrihet	 në	 një	 marrëveshje	 që	 Ndërmjetësit	 i	 duket	 e	 
 pazbatueshme  ose joligjore, duke pasur parasysh rrethanat e çështjes 
 dhe kompetencat e Ndërmjetësit për të bërë një vlerësim të tillë, ose 
•	 Ndërmjetësi	mendon	se	vazhdimi	i	ndërmjetësimit	nuk	ka	të	ngjarë	të		
 rezultojë në një marrëveshje mes palëve.

3.3	Mbyllja	e	procesit	

Ndërmjetësi duhet të marrë të gjithat masat e duhura për të siguruar se është 
arritur mirëkuptim nga të gjitha palët, përmes pëlqimit të ditur dhe të shprehur, 
dhe se të gjithat palët i kuptojnë kushtet e marrëveshjes.

Palët mund të tërhiqen nga ndërmjetësimi në çdo kohë, pa dhënë ndonjë  
justifikim. Me kërkesën e palëve dhe brenda fushës së tij të kompetencave, 
Ndërmjetësi mund t’i informojë palët se si ta zyrtarizojnë marrëveshjen e tyre, 
si dhe mbi mundësitë për ta bërë atë të zbatueshme. 

3.4	Tarifat

Në rastet kur palët nuk kanë marrë ende informacion, Ndërmjetësi duhet t’u 
japë gjithmonë palëve informacion të plotë mbi mënyrën e shpërblimit (nëse 
zbatohet). Ai/ajo nuk do ta pranojë ndërmjetësimin, para se të jenë pranuar nga 
të gjitha palët e interesuara parimet e shpërblimit të Ndërmjetësit.

4. RUAJTJA E FSHEHTËSISË SË INFORMACIONIT 

Ndërmjetësi duhet ta mbajë të fshehtë të gjithë informacionin që mblidhet gjatë 
procesit të ndërmjetësimit, ose që lidhet me ndërmjetësimin, duke përfshirë 
edhe faktin që ndërmjetësimi do të bëhet ose është bërë, e duke përjashtuar 
vetëm	rastet	kur	detyrohet	nga	ligji	ose	nga	politikat	publike.	Çdo	informacion	
që i është treguar Ndërmjetësit në mirëbesim nga njëra nga palët nuk duhet 
t’u tregohet palëve të tjera pa leje, përveç rasteve kur një gjë e tillë detyrohet  
me ligj.

SHTOJCAT

Shtojca 1: Model i vendimit të ndërmjetëm që përdor gjykata për të referuar 
çështjet në ndërmjetësim

 

 
REPUBLIKA E SHQIPËRISË

GJYKATA E RRETHIT GJYQËSOR ____________ 

Nr. i Regjistrit Themelor _________       Data e regjistrimit_________

URDHËR

“Për kalimin e çështjes tek shërbimi i ndërmjetësimit”

       Gjykata e Rrethit Gjyqësor ________ e përbërë prej __________________, 
sot më datë  ___________, pasi informoi palët mbi seancën përgatitore në 
çështjen ku përfshihen si më poshtë: 

 PADITËSI:
 I PADITURI:
	 PALA	E	TRETË:
	 OBJEKTI:
	 BAZA	LIGJORE: 

KONSTATON 

Referuar	 nenit	 158/a	 dhe	 158/b	 të	 Kodit	 të	 Procedurës	 Civile,	 si	 dhe	 
nenit 13	të	ligjit	10	385,	datë	24/02/2011,	“Për	ndërmjetësimin	në	zgjidhjen	e	 
mosmarrëveshjeve”, çështja e mësipërme e ardhur për gjykim, duke pasur në 
vëmendje rrethanat dhe palët, ka vend dhe çmohet se mund të zgjidhet me 
ndërmjetësim, dhe 

PËR KËTË ARSYE

Gjykata,	bazuar	në	nenin	158/b&1	të	Kodit	të	Procedurës	Civile,	

VENDOSI	

- Ta referojë çështjen për zgjidhje me ndërmjetësim. 
- Afati për paraqitjen në gjykatë të marrëveshjes për ligjërimin e kësaj zgjidhje, 
apo për vazhdimin e gjykimit është: ___________________, datë_____________

Shtojca 2: Model i dokumentit shoqërues që përdorin institucionet e tjera 
referuese për referimin e çështjes për ndërmjetësim.

(Emri dhe Adresa e Zyrës/Institucionit)
 

Datë, ___/ ___ / ______ 

NJOFTIM 

Drejtuar: Qendrës së Ndërmjetësimin në Gjykatën e Rrethit Gjyqësor_______
Lënda: Referimi i çështjes në Qendrën e Ndërmjetësimit pranë Gjykatës së 
rrethit Gjyqësor_____________ 
    
 
Duke pasur parasysh natyrën e mosmarrëveshjes dhe vullnetin e palëve për 
gjetjen e një zgjidhjeje miqësore, përmes këtij njoftimi bëjmë të ditur se zyra 
jonë e referon çështjen  ____________ (lloji i mosmarrëveshjes) ndërmjet: 

Pala e parë: _______________________  (informacion mbi palët) dhe, 

Pala e dytë: _______________________ 

Tek: Qendra e Ndërmjetësimit në Gjykatën e Rrethit Gjyqësor_______________, 

Kati ________________

Shtojca 3: Model i marrëveshjes që nënshkruhet nga palët për pjesëmarrjen e 
tyre në procesin e ndërmjetësimit.

Datë, _____ /_____/______ 

MARRËVESHJA PËR PJESËMARRJE NË NDËRMJETËSIM

Në	pajtim	me	nenin	17	të	ligjit	nr.	10385,	datë	24.02.2011,	“Për	ndërmjetësimin	
në zgjidhjen e mosmarrëveshjeve”, kjo Marrëveshje nënshkruhet ndërmjet:  
(informacion mbi palët dhe/ose përfaqësuesit e tyre):  

	 1.	__________________________________
	 2.	__________________________________

Përshkrimi i mosmarrëveshjes: ______________________________________
__________________________________________________________________
__________________________________________________________________
__________________________________________________________________

Palët, pasi kanë pranuar parimet e ndërmjetësimit dhe pasi kanë rënë dakord 
për Ndërmjetësin e caktuar, bien dakord që të marrin pjesë në procesin e  
ndërmjetësimit për të zgjidhur mosmarrëveshjen mes tyre.    

Gjithashtu, palët kanë rënë dakord edhe sa më poshtë : 
-  Procesi i ndërmjetësimit do të zhvillohet në: ___________________  
(vendi)_________________ (orari)____________ 

          Pala e parë    Pala e dytë 

 _____________________                                  __________________

Ndërmjetësi 
________________________

Shtojca 4: Model i Njoftimit për Paraqitjen e palëve në ndërmjetësim

Qendra e ndërmjetësimit 
pranë GjYKatës së rretHit GjYQësOr

_______________

Nr. Prot. ________                Datë, ___/___/______

NJOFTIM PËR PARAQITJE

Drejtuar: Palës: ........................... (ose Paditësi, ose I Padituri) 

Me vendim të ndërmjetëm të Gjykatës së Rrethit Gjyqësor: _________, lëshuar 
më datë: __________, nga Gjyqtari:___________ , i Gjykatës së Rrethit Gjyqësor 
___________, çështja me palët e mëposhtme:
 
Paditësi: ___________________
I Padituri: __________________

Është referuar për zgjidhje me ndërmjetësim në Qendrën e Ndërmjetësimit 
pranë Gjykatës së Rrethit Gjyqësor: ________________. 

Objekti i padisë: ________________________________________

Ju ftojmë të merrni pjesë vullnetarisht në seancën e parë të ndërmjetësimit, 
e planifikuar të zhvillohet në datën: ______________, orën: ______, pranë 
kësaj Qendre Ndërmjetësimi, në katin_______(Gjykata e Rrethit Gjyqësor 
______________)

_____________________________

Koordinatori i Qendrës së Ndërmjetësimit 
(emri, mbiemri, firma) 

Sipas nenit 17/3 të Ligjit për Ndërmjetësimin, “Në mungesë të një marrëveshjeje për të përdorur 
procedurën e ndërmjetësimit, ndërmjetësi mund ta zhvillojë ndërmjetësimin në mënyrën më të 
përshtatshme për palët”. 

Shtojca 5: Model i Marrëveshjes së Ndërmjetësimit

Qendra e ndërmjetësimit 
pranë GjYKatës së rretHit GjYQësOr

_______________                    
                         

MARRËVESHJE

Sot,	më	datë:	___/___/_____,	në:	___________,	në	përputhje	me	ligjin	nr.	10	385,	
datë	24.02.2011,		“Për	ndërmjetësimin	në	zgjidhjen	e	mosmarrëveshjeve”,	dhe	
nenit	25	dhe	171	të	Kodit	të	Procedurës	Civile,	nënshkruhet	kjo	marrëveshje	
ndërmjet:   

        (informacion mbi palët)  

1:

2:

Përshkrimi i mosmarrëveshjes: 
__________________________________________________________________
__________________________________________________________________
__________________________________________________________________

Detyrimet dhe kushtet e vendosura nga palët: 
__________________________________________________________________
__________________________________________________________________
__________________________________________________________________
__________________________________________________________________

Mënyrat dhe afatet për përmbushjen e tyre:  
__________________________________________________________________
__________________________________________________________________
__________________________________________________________________
Me vullnetin e tyre të lirë, palët deklarojnë se do t’i përmbushin me korrektësi 
të gjitha detyrimet dhe kushtet reciproke të përcaktuara në marrëveshje.   
 
 Pala e parë    Pala e dytë
      ___________________                                ___________________

Ndërmjetësi
___________________________

Shtojca 6: Model i deklaratës që nënshkruajnë palët kur nuk arrijnë në një 
Marrëveshje Ndërmjetësimi

Datë,  ____ / ____ / ______

DEKLARATË

Drejtuar: Z./Znj: _______________________

Përmes këtij dokumenti, Unë i nënshkruari: ________________________ 
deklaroj se e konsideroj të përfunduar procedurën e ndërmjetësimit 
për zgjidhjen e mosmarrëveshjes mes meje dhe Z./Znj./Kompanisë (etj) 
______________________________

Gjithashtu, deklaroj se pavarësisht përpjekjeve për ta zgjidhur çështjen me 
ndërmjetësim, nuk u arrit asnjë marrëveshje për çështjen në fjalë. 

_______________________________

         (emri, mbiemri, firma) 

Shtojca 7: Model i Njoftimit që dërgon Qendra e Ndërmjetësimit pranë Gjykatës

Qendra e ndërmjetësimit 
pranë GjYKatës së rretHit GjYQësOr

_______________

                                               

Nr.  Prot: ________                                                   Datë: ____ / ____ / ______

NJOFTIM

Drejtuar: ________________________

Lënda: Mbi përfundimin e procedurës së ndërmjetësimit 

Sipas	Vendimit	 për	 Referimin	 e	 Çështjes	 për	 Ndërmjetësim,	 të	 regjistruar	 në	
datë:	_________________,	dhe	në	respektim	të	ligjit	nr.	10	385,	datë	24.02.2011,	
“Për	ndërmjetësimin	në	zgjidhjen	e	mosmarrëveshjeve”,	 ju	njoftojmë	përmes	
këtij dokumenti për përfundimin me sukses/pa sukses të procedurës së  
ndërmjetësimit, ndërmjet palëve të mëposhtme: 

	 1.	______________________

	 2.	_______________________	
 
Me Ndërmjetës: Z./Znj: ________________________________

Ju lutemi, gjeni bashkëlidhur edhe aktet përkatëse të çështjes. 

_____________________________
 (emri, mbiemri)

Koordinatori i Qendrës së Ndërmjetësimit 

Shtojca 8: Formulari për vlerësimin e procesit të ndërmjetësimit nga ana e palëve

Qendra e ndërmjetësimit 
pranë GjYKatës së rretHit GjYQësOr

_______________

FORMULARI PËR VLERËSIMIN E SHËRBIMIT TË 
NDËRMJETËSIMIT NGA ANA E PALËVE 

Për të ndihmuar Qendrën e Ndërmjetësimit në vlerësimin dhe përmirësimin 
e shërbimeve të saj, i kërkojmë palëve që kanë marrë pjesë në procese  
ndërmjetësimi pranë kësaj qendre, të plotësojnë këtë pyetësor. Ju lutemi,  
kthejani këtë pyetësor Koordinatorit të Qendrës, pasi ta keni plotësuar. Të 
dhënat që do të përpunohen do të mbahen të fshehta.  

Ju falënderojmë për ndihmën tuaj !

Emri, Mbiemri: (Fakultativ)_______________________

Pala  Avokati

Data e plotësimit të pyetësorit: _____/ ______/______

Ndërmjetësi:  ________________________________

Informacion i Përgjithshëm  

1.	Si	u	vutë	në	dijeni	për	ndërmjetësimin?

 Gjyqtari e referoi çështjen për ndërmjetësim.
 E sugjeroi zyra e avokatit.
	 Çështja	u	referua	nga	një	klient	i	mëparshëm	i	ndërmjetësimit.
 E dëgjova përmes medias.
 Mësova për të përmes materialeve informuese.  
 Mësova për të përmes materialeve informuese në gjykatë. 
 Tjetër.  Ju lutemi, specifikoni. 

2.	Cili	ishte	lloji	i	mosmarrëveshjes?	

 

 Tregtare   Marrëdhënie familjare
	 Çështje	punësimi	 Penale	
 Tjetër.  Ju lutemi, specifikoni: 

3.	Cila	ishte	vlera	e	mosmarrëveshjes	(në	lek)?	______________

4.	 A	 morët	 informacion	 të	 mjaftueshëm	 para	 se	 të	 fillonit	 procesin	 

e ndërmjetësimit?

 Po  Jo

5.	A	 e	përfunduat	me	 sukses	procesin	 e	ndërmjetësimit,	 përmes	firmosjes	 së	
marrëveshjes?		

 Po  Jo

6.	Sa	ishte	kohëzgjatja	e	procesit	të	ndërmjetësimit?	

 Më pak se një javë  Më shumë se një muaj
 Më pak se dy javë Më pak se një vit
 Më pak se një muaj Më shumë se një vit

Ju lutemi, vlerësoni mendimet e mëposhtme lidhur me procesin e ndërm-
jetësimit në të cilin morët pjesë, në një shkallë nga 1 në 5, duke rrethuar 
numrin që e përfaqëson më mirë zgjedhjen tuaj: 

1= jam shumë dakord 2= jam disi dakord   3= as jam, as nuk jam dakord
4= pothuajse nuk jam dakord   5= nuk jam aspak dakord
N= nuk e di/nuk mund ta përcaktoj 

7.	Mbeta	i/e	kënaqur	me	kohëzgjatjen	e	procesit.	
	 1	 2	 3	 4	 5	 N

8.	Ndërmjetësimi	ishte	mënyra	e	duhur	për	zgjidhjen	e	mosmarrëveshjes.
	 1	 2	 3	 4	 5	 N

9.	Mbeta	i/e	kënaqur	me	procesin	e	ndërmjetësimit	në	përgjithësi.	
	 1	 2	 3	 4	 5	 N

10.Ndërmjetësimi rezultoi në një zgjidhje të kënaqshme të mosmarrëveshjes. 
	 1	 2	 3	 4	 5	 N

11.	Pata	mundësi	ta	prezantoj	tërësisht	çështjen	time.		
	 1	 2	 3	 4	 5	 N

12.	Ju	lutemi,	shënoni	ndonjë	koment	të	mëtejshëm:	

__________________________________________________________________
__________________________________________________________________

Ju lutemi, vlerësoni mendimet e mëposhtme lidhur me angazhimin e  
Ndërmjetësit	në	çështjen	tuaj,	në	një	shkallë	nga	1	në	5,	duke	rrethuar	numrin	
që e përfaqëson më mirë zgjedhjen tuaj: 

1=	jam shumë dakord	 2=	jam disi dakord				3=	as jam, as nuk jam dakord
4=	pothuajse nuk jam dakord	 5	=nuk jam aspak dakord  
N=nuk e di/nuk mund ta përcaktoj 

13.	Ndërmjetësi	ishte	neutral	dhe	i	paanshëm.	
	 1	 2	 3	 4	 5	 N

14.	Ndërmjetësi	ishte	i	qartë	dhe	i	saktë	në	shpjegimin	e	procesit.	
	 1	 2	 3	 4	 5	 N
 
15.	Ndërmjetësi	ndihmoi	në	krijimin	e	një	atmosfere	pozitive.	
	 1	 2	 3	 4	 5	 N

16.	Ndërmjetësi	mori	pjesë	sa	duhej	në	proces.		
	 1	 2	 3	 4	 5	 N

17.	Ndërmjetësi	ndihmoi	në	gjetjen	e	alternativave	reale	për	zgjidhjen		 	
e mosmarrëveshjes.  
	 1	 2	 3	 4	 5	 N

18.	Ju	lutemi,	shënoni	ndonjë	koment	të	mëtejshëm:	

__________________________________________________________________
__________________________________________________________________

19.	Ju	lutemi,	shënoni	alternativat	e	mëposhtme,	nëse	mendoni	se	keni	përfituar	
nga ndërmjetësimi, në mënyrat e mëposhtme:  

 Kursim kohe    Kursim burimesh 
 Kursim parash  Zgjidhje e marrëdhënies 
 Të tjera.  Ju lutemi, specifikoni: 

20.	Bazuar	në	përvojën	tuaj,	a	mendoni	se	ndërmjetësimi	mund	ta	përmirësojë	
shkallën	e	efiçencës	në	sistemin	gjyqësor?	

 Po  Jo  Ndoshta

21.	 Duke	 marrë	 pjesë	 në	 ndërmjetësim,	 a	 ju	 është	 rritur	 besimi	 në	 sistemin	
ligjor?	

 Po  Jo   Ndoshta

22.		A	mendoni	se	keni	më	shumë	kontroll	gjatë	procesit	të	ndërmjetësimit,	sesa	
do të kishit pasur nëse do ta kishit zgjidhur çështjen tuaj përmes një procesi 
normal	gjyqësor?

 Po  Jo

23.	 	A	 do	 ta	 rekomandonit	 ndërmjetësimin	 si	 një	 alternativë	 për	 zgjidhjen	 e	
mosmarrëveshjeve?

 Po   Jo

24.		A	do	ta	përdornit	përsëri	ndërmjetësimin?

 Po  Jo

25.	 A	 mendoni	 se	 duhet	 bërë	 diçka	 për	 të	 përmirësuar	 programin	 
e	ndërmjetësimit?	

__________________________________________________________________
__________________________________________________________________
__________________________________________________________________
__________________________________________________________________

Faleminderit !

E QENDRËS SË NDËRMJETËSIMIT

PRANË GJYKATËS

Qendra e Ndërmjetësimit
pranë Gjykatës së Rrethit Gjyqësor Durrës
Koordinatore: Brunilda Zenelaga
Tel: 069 20 98316
E-mail: brunazenelaga@gmail.com 

USAID JuST

Faks: +355-4-22-70-460

http://albania.usaid.gov/JuST

FZK
Rr. “Him Kolli”
Pallati P.F. Trade
Kati i parë, Nr. 2-C, Tiranë
Tel: +355-4-22-48-681
Faks: +355-4-22-32-739
E-mail: gjoka@albaniaonline.net
www.mediationalb.org

Projekri JuST i USAID-it synon rritjen e transparencës, paanshmërisë
dhe efektshmërisë në gjykata, konsolidimin e rolit mbikëqyrës dhe

antikorrupsion të organizatave të shoqërisë civile dhe medias, si dhe
forcimin e arsimimit juridik dhe avokatisë në Shqipëri.

Qendra e Ndërmjetësimit
pranë Gjykatës së Rrethit Gjyqësor Korçë
Koordinatore: Keti Qirinxhi
Tel: 069 55 66279

ZGJIDHJA E MOSMARRËVESHJEVE TREGTARE DHE FAMILJARE
ME NDËRMJETËSIM 

NJË ZGJEDHJE QË NXJERR TË GJITHË TË FITUAR


